
AIP

c/o THILL-BUCHMANN Simone

36, op der Schanz

e-mail: thill.simone@education.lu

www.aip.lu

De Comité bis d‘Generalversammlung am Mee 2013, vu lénks no rechts: Anne Stahl, Joëlle 

Niederweis, Nathalie Poos,  Joëlle Theobald-Schmit, Yola Hild, Simone Thill-Buchmann.

Alle Jahre wieder ……………………

All Joer um Schoulufank erklären déi Verantwortlech vun der OECD dem Vollek, via Presse-Artikel, wéi deier 

onse Schoulsystem ass, wéivill Euro den eenzelne Schüler de Staat kascht, … an d‘Ursaach -  wéi kënnt et 

aneschtes sinn? - sinn déi extrem héich Enseignantsgehälter hei zu Lëtzebuerg.

All Joer ginn de Schoulmeeschteren an de Professeren hir „vill ze vill héich“ Gehälter un de Pranger gestallt, ou-

ni dass se mat  den aneren akademesche Beruffer verglach ginn  -  sief et beim Staat oder an der Privatwirtschaft. 

Awer mam Ausland gëtt dëse Vergläich gezunn, obwuel jidderee weess ( oder sollt wëssen ), dass d‘Situatioun 

total verschidden ass vu Land zu Land ( PIB, Wunnkäschten, Liewenskäschten, Honorairen, … ).

Ëmmer erëm mussen d‘Enseignanten als „Buhmänner der Nation“ hierhalen  -  entweder an der Absicht, d’Bier-

ger géint si opzestëppelen oder d’Ëffentlechkeet vun aner Problemer ofzelenken. Muench Kritiker wëll awer och 

op déi Manéier säi perséinleche Frust erausloossen ( well jo net jidderee capabel ass, Schoulmeeschter oder Pro-

fesser ze ginn! ).

Dëst Joer sinn d’Leit elo och ëm d‘Ouschterzäit opgerëselt ginn  -  duerch d’Presse an aner Medie  goufe si „op-

gekläert“: et sinn d’Enseignanten,  déi onse Staat esouzesoen an de Ruin dreiwen!!

Ee gréngen Deputéierten -  vu Formatioun Schoulmeeschter, duerno Schoulinspekter an elo schliesslech Politiker 

(!)  ( hoffentlech verdéngt hien elo net manner!? )  - bréngt ons, duerch seng parlamentaresch Ufro, erëm an 

d’Gespréich, an d’Madame Minister tommelt sech, fir an hirer Äntwert d’Schold un der Käschtenexplosioun am 

Schoulbetrib de Schoulmeeschteren an hirer Gehaltsopbesserung  ( bedéngt duerch eng nei Karriere-Astufung ) 

ze ginn.

Grad si misst et dach awer besser wëssen!!!

Well dat wat  an d’Geld schléit, ass dat net d’Schoulreform vum Fondamental mat deene sëlleche Stonnen, déi se 

mat sech bréngt?

 „ +/-2018 leçons hebdomadaires d’enseignement pour la tenue de cours d’accueil

  522 leçons hebdomadaires d’enseignement permettant de tenir compte de situations particulières dans certaines 

communes  et répondant  aux demandes dûment  motivées

  553 leçons hebdomadaires d’enseignement pour la mise en oeuvre de plans de réussite scolaire

 542 leçons d’enseignement  permettant à des enseignants  de prendre en charge des élèves qui éprouvent des 

difficultés d’apprentissage et/ou de comportement dans le cadre des équipes multiprofessionnelles 

  859 leçons hebdomadaires d’enseignement pour l’animation (!) et la gestion des bibliothèques et médiathèques 

scolaires

  782 leçons hebdomadaires pour la coordination des activités pédagogiques à l’intérieur des différents cycles

1760 leçons hebdomadaires pour la participation du personnel des écoles aux comités d’école ou aux comités de 

cogestion

+/ 5728 heures d’appui pédagogique hebdomadaires prestées par les instituteurs, suite à la redéfinition de leur 

tâche dans le cadre des lois scolaires de 2009“,

Dausende vu Stonnen sinn agefouert ginn, ouni dass een awer vun engem positive Resultat iwwerzeegt ass  -  

trotz dem Engagement an der Motivatioun vum Schoulpersonal.

Madame Minister, mir sinn der Meenung, et  géif enger Educatiounsministesch besser zu Gesiicht stoen, éierlech 

zu hiren ( deieren ) Reformen ze stoen, amplaz de Bierger virzegaukelen, d‘Gehälter vun den Enseignante wiere 

Schold  um Lëtzebuerger Budgetdefizit.

Yola Hild

D‘AIP hat bei verschiddene Groupes parlementaires, vun der DP, der LSAP, déi GRENG an der CSV eng Entre-
vue ugefrot. 
D‘AIP beim Groupe parlementaire vun der CSV, op der Foto vu lénks no rechts: Simone Thill-Buchmann, Yola Hild, 
Judith Feider CSV, Tessy Scholtes CSV, Nathalie Poos, Joëlle Theobald-Schmit, Joëlle Niederweis.

Entrevue um MEN 4. Dezember 2012

Präsenzen:

MEN: Madame Minister Mady Delvaux-Stehres, Marc Barthelemy, Claude Kuffer, Flore Schank.
AIP: Yola Hild, Simone Thill-Buchmann, Anne Stahl, Nathalie Poos, Joëlle Niederweis.

Gesetzesännerungen zum neie Schoulgesetz:

Mir wollte wëssen, wéi et mat de Gesetzesännerunge wier, mee leider krute mer do keng weider Détailer, well de 
Bericht vum Här Siggy Koenig eréischt Enn Dezember wäert virleien. Den Här Siggy Koenig hat  en Interview 
mat alle betraffenen Organisatiounen a Gewerkschaften, fir dann duerno säi Rapport ze schreiwen. Och d’UNI 
Lëtzebuerg soll dann hir Ëmfro zum aktuelle Schoulgesetz fäerdeg hunn.
Am Januar soll de ganze Bilan da verëffentlecht ginn a weider Diskussiounen zum Thema si virgesinn.

Tâche vun den Enseignant’en am Cycle 1:

Mir hunn ërem eng Kéier drop  higewisen, dass den Appui am Cycle 1 net einfach ze organiséieren ass, well et 
villen Enseignant’en net méiglech ass hiren Appui an der normaler Schoulzäit vun de Kanner ofzehalen. Wann 
eis Tâche där vun de Kollegen aus de Cyclen 2 bis 4 géif ugepasst  ginn, dat heescht 23 Stonnen, da wir dat vill 
méi einfach ze geréieren.

Dat mannst awer wat mir froen, ass, dass am anere Fall den Appui vum Cycle 1 op 1 Stonn pro Woch fest ge-
luecht soll ginn fir dëst ze vermeiden.

Dacks kënnen déi Kanner, déi et  am meeschte bräichten, net an den Appui kommen, well keen Zäit huet fir se ze 
bréngen oder well si an d’Maison Relais mussen. Aner Elteren wëllen net  dass hiert Kand stigmatiséiert gëtt, dass 
hiert Kand muss Appui kréien - esou schécken si et och net.

Ausserdeem gëtt net am ganze Land den Appui vum Inspektorat d’selwecht unerkannt. Déi eng Schoulen däerfen 
iwwer mëtteg mat de Kanner kachen oder kréien eng Liesnuecht unerkannt, anerer däerfen dat net. Dëst sinn a-
wer nëmmen e puer vu villen ënnerschidleche Beispiller. 

Mir froe scho laang no Beispiller „exemples de bonnes pratiques“, déi de MEN soll erausginn a wou dat  dann am 
ganze Land soll d’selwecht unerkannt ginn.

Contingent:

All Kanner, déi an de Précoce ugeholl kënne ginn am Laf vum Schouljoër, musse ganz fir de Contingent matge-
zielt ginn. Well net all Gemeng get de Kanner d’Méiglechkeet fir esou dacks an de Précoce ze kommen, wéi si 
wëllen. Dat Joer nom Précoce hu mir awer dës Kanner all am Préscolaire, duerfir mussen all d’Kanner zielen fir 
d’Rechnung vum Contingent.

www.aip.lu



I n f o  A I P  F r é i j o e r  2 0 1 3

Dëst war en Artikel den de 25. Mäerz 2013 am Journal war:

6



I n f o  A I P  F r é i j o e r  2 0 1 3

7

Yuppi, mir maache Chantieren….

E Beispill vun differenzéiertem Schaffen am Cycle 1

Wat si Chantieren?

bleiwen

Beispiller vu méigleche Chantieren:

Konstruktiounsspiller

Computer

huet

Prakteschen Oflaf:

Firwat Chantieren?

E puer Beispiller:

Well d’Kanner net all Faarf zur 

Verfügung hunn, fänken se lues a 

lues un ze mëschen.

Nodeems am Ufank d’Konstruk-

tiounen éischter flaach sinn, gëtt no 

an no an d’Luucht gebaut. 

Einfach Melodien ginn nogespillt, 

erfonnt an opgeschriwwen.

Am Bastele gëtt no an no probéiert stabil an héich 

Konstruktiounen opzeriichten.

Eis Tafel besteet aus enger einfacher Pinnwand. 

Chantiere ginn duerch Fotoen duergestallt.

Vläicht heescht et jo och geschwë bei iech: Yuppi, mir maache Joëlle Niederweis

Thema: De Kënschtler Keith Haring am Précoce

Anne Stahl

Kanner déi verkrampfen wa si de Bläistëft unhalen, oder Schwieregkeeten hunn de 

Bläistëft richteg an der Hand ze halen,... dat sinn Alldagsproblemer aus der Spill-

schoul. Mee wéi kann een hëllefen? Hei si vläicht d’Äntwerten op eng sëllech Froen 

déi sech während dem Léierprozess vum Schreiwe beim Kand stellen, déi ech an 

dësem Buch fonnt hunn.  D’Buch heescht : „ Pour un apprentissage structuré de 

l’écriture“ vum R.OCTOR, J. Kaczmarek.  De Schrëftsteller beschreift an dësem 

Buch wichteg Viraussetzungen, déi beim Schreifprozess vun engem Kand solle re-

spektéiert ginn:

Dëscher a Still am Klassesall:

• Verstellbar Dëscher

• Optimal Luucht

• Ee Lénkshänner net nierft ee Rietshänner setzen

• D’Kanner sollen net vis-à-vis sëtze wann se schreiwe léieren

Etappe virun der Manipulatioun vum Bläistëft:

• Am Sand, am Buedem, am Schnéi oder ob enger ugelafener Fënster mam Fanger kritzelen, Strécher zéien,     

molen.

• Mat Bengelen, Reechen oder aner Géigestänn am Sand, Buedem oder Schnéi molen, kritzelen, Strécher zéien. 

• Waasser, Gouachfaarf,  Bläistëft- oder Kuelpudder mat de Fanger verdeelen, ausbreeden.

• Schwamp, Stempel, Zännbiischt, Rulloen, Kuel, Pinsel benotzen

• Wuessfaarwen, Tuschbicen, Bläistëftsfaarwen

• Bläistëft.

Zur Haltung vum Bläistëft:

Wann een engem Kand ze fréi e Bläistëft an d’Hand gëtt, riskéiert een, dass et sech eng falsch Haltung uwinnt 

déi dono schwéier ze verbesseren ass. Et gëtt eng gëlle Regel :

« Wat d’Kand méi kleng ass, wat d’Instrument fir ze schreiwe méi grouss muss sinn. »

• D’Fangeren an d’Handgelenker brauchen eng Opwiermphase ier si an Aktioun trieden:

Eppes Klenges iwwert d‘Schreiweléieren

Alldagsbeweegungen oder Beweegunge vun den Déieren nomaachen, wéi zum Beispill: eng Schell an d’Hand  

huelen, de Schlëssel ëmdréinen, wéi een Hong picken, ee Fläschestopp opdréinen, wéi eng Int pëtzen, Trompett 

spillen, Feier maachen, seeën, mat enger klenger Biischt  kieren, Auto fueren, Zuch fueren, Piano spillen, Blum-

men / Friichte plécken, de Krunn opdréinen, d’Säite vum Buch ëmdréinen, wéi ee Päiperlek fléien, wéi eng  

Schlaang krauchen, schneiden, um Computer tippen, wéi eng Spann trëppelen, …. 

• Kraaftdoséierung

Bei engem Kand, dat net fest genuch op de Bläistëft  dréckt, kann ee mat Fuschpabeier probéieren et  derzou ze 

kréie méi fest  ze drécke fir dass et op  deem Blat ënnendrënner gutt siichtbar ass a bei engem Kand dat ze fest op 

de Bläistëft dréckt, soll ee Styropor ënnert d’Blat leeën. 

Am Fall, wou ee Kand Schwieregkeeten huet d’Handgelenk op den Dësch ze leeë beim Schreiwen, kann een him 

ee klengt Stéck Blat ënnert d’Hand leeë wat et muss bis op déi aner Säit vum Blat matzéien während dem 

Schreiwen.

• Preferenz fir déi riets oder lénks Hand

D’Schreif-/Molhand wiesselen, vu riets no lénks schreiwen, spigelverkéiert schreiwen, sinn alles Unzeechen do-

vun, dass d’Kanner nach keng Preferenz fir eng Hand hunn. Mat 6 Joer misst dëse Prozess ofgeschloss sinn. 

• Wéi hëllefen ech engem Lénkshänner :

Ee Rietshänner beweegt säin Aarm beim Schreiwe vu lénks no riets, d.h. vum Kierper ewech, awer beim Lénks-

hänner ass dëse Muwement verdréint a kann zu folgende Problemer féieren:

   o Schreifrichtung

Si hu Schwieregkeeten d’Schreifrichtung ze verhalen, a wëssen net wou si sollen um Blat ufänke mat schreiwen. 

Andeems een Orientéierungsübungen op  der Tafel mécht, kann een de Lénkshänner hëllefen d’Schreifrichtung ze 

verhalen an zu engem Automatismus ze maachen. 

   o Propretéit

D’Lénkshänner hunn de Problem, dass si dat  wat si schreiwe mat der Hand verwëschen. Et soll ee probéieren de 

Lénkshänner Schreifmaterial ze gi wat net verwëscht, respektiv séier dréchent.

   o Kierperhaltung

Vill Lénkshänner hu Réckwéi well si duerch de Muwwement vum Aarm no bannen eng schlecht Kierperhaltung 

beim Schreiwen unhuelen. Fir dëst ze vermeiden, soll een dem Kand säi Blat méi no lénks verschiben, fir dass 

den Ielebou net widder de Broschtkuerf kënnt. 

   o Schreifkontroll

D‘Lénkshänner verdecken dat wat si geschriwwen hu mat hirer Hand. Fir ze kontrolléieren  kucken déi eng iw-

wert d’Hand, an hänken dofir mam Kapp bis an d’Halschent vun der Bänk. Fir dat ze verhënnere soll een dem 

Kand säi Blat ënnen upaken an no lénks dréinen dass et schief do läit. 

Anerer probéieren hir Hand ënnert de Bläistëft ze positionéieren, esou, dass hiert Handgelenk geknéckt ass, an et 

zu enger onbequemer, verkrampfter Haltung ka kommen. An dësem Fall soll een d’Blat ënnen upaken a liicht no 

riets dréinen.

Vum Ee zum Jippelchen....

D'Héngereeër mussen 21 Deeg an de Brutapparat leie kommen. Nodeem d'Kanner hiren Numm 
op d'Ee geschriwwen hunn (2-3 Eeër pro Kand), mussen d'Eeër och all Dag gedréint ginn.

No bal 3 Woche sinn déi éischt Eeër opgepickt. Heiansdo ass d'Jippelchen no 1-2 Stonne ganz 
aus dem Ee eraus, et kann awer och bis zu engem Dag daueren. Si bleiwen am Brutapparat bis si 
ganz dréche sinn a kommen duerno ënnert eng waarm Luucht, bis se grouss genuch si fir an den 
Héngerstall.

Schneider Manon an Theobald Joëlle

D‘Kënschtler: Les Guallino

Patrick Guallino an Anne Poiré

„art brut et compagnie, primitivisme contemporain, poésie et outsider art“

Zwee franséisch Artisten, déi als Koppel zesumme liewen an zesumme schaffen. D‘Anne Poiré ass Schrëftsteller 
a Kënschtler an de Patrick Guallino ass Moler a Skulpteur. Zesummen hunn si scho vill Ausstellungen , Bicher a 
Konschtwierker präsentéiert. Och hei am Land hate si schonn Ausstellungen. Si maachen och Workshoppe mat 
Schoulklassen am In- an Ausland. Si mole mat ville grelle Faarwen. Bal an all Wierk ass mat vill Imaginatioun a 
Witz, d‘Léift an d‘Liichtegkeet vum Liewen duergestallt, hei ass d‘Gléck an d‘Freed sichtbar. Weideres fannt dir 
op der Homepage http://art.guallino.pagesperso-orange.fr

D‘Kanner aus dem Cycle 1 hunn de Kënschtler hier Wierker studéiert an hunn „à la manière des Guallino“ fol-

gend Konschtstécker entworf.

Vigel:

D‘Vigel stelle fir si d‘Fräiheet duer, d‘Schwiewen an d‘Fléie bis an den Himmel.

Bild op Sperrholz mat Glitzer a Mosaik:

Kéi:

D‘Déiere sinn dacks an de Wierker vun de Guallinos ze gesinn. D‘Déiere bei de Guallinos si frou a glécklech. 

Oft molen d‘Kënschtler den Déieren an de Bauch wat hinne Freed mëcht a wouru si denken.

Tywekbild als Gruppenaarbecht: 

Op eng grouss Tywekfolio gëtt eng Rumm opgemoolt an „à la manière des Guallino“ verziert.

Schleek aus Terre cuite:

E Schleek „à la Guallino“ aus zwou verschiddene Faarwe Lehm formen a baken.

Tywekbiller:

All Kand moolt e Bild mat enger Rumm op Tywekfolio „à la manière des Guallino“. Mir hunn d‘Biller mat per-
manentem Tuschstëft opgemoolt an duerno mat Acrylfaarwe gefierft.

Bild op enger Leinwand:

Mat Acryl moolt all Kand op eng Leinwand.

Simone Thill-Buchmann

Riesendraach als Gruppenaarbecht:

Aus enger Styrodurplack (Isoléiermaterial aus dem Baumaart) gëtt  en Draach mat der Schnëtzelsee erausge-

schnidden. Déi eenzel Deeler ginn herno mat spezial Pech zesummegepecht a mat Schaschlikspiisser zousätzlech 

fixéiert. Mat permanentem Tuschstëft ginn d‘Détailer opgemoolt. Duerno fierwe mer dat Ganzt mat Acrylfaarf. 

Eise Riesendraach ass ongeféier 1,5 Meter héich.

Editions Guy Binsfeld – 14, Place du Parc – L-2313 Luxembourg – Tél.: 49 68 68-1 – Fax: 40 76 09 – E-mail: editions@binsfeld.lu, www.editionsguybinsfeld.lu

Fir virzeliesen a selwer ze liesen

Julia Donaldson 
Axel Scheffler 
De Grüffelo 
Lëtzebuergesch Versioun 
Iwwersat vum Martine Schoellen 
28 Säiten, faarweg illustréiert  
216 x 270 mm  
Gebonnen 
ISBN 978-2-87954-237-9  

9,90 €

Tanja Brück  
Dorota Wünsch 
De Maulef an 
d’Blimmchen 
Lëtzebuergesch Versioun 
28 Säiten, faarweg illustréiert 
240 x 225 mm  
Gebonnen 
ISBN 978-2-87954-222-5  

16,00 €

AGIR DANS LE MONDE

Code ISBN : 9782909295619

Auteur : Conseillers Pedagogiques du Bas-Rhin

Niveau : Maternelle / CP

Des activités motrices à l'école maternelle.
Partir des attitudes spontanées des enfants pour les di-
versifier et arriver à des comportements moteurs spéci-
fiques, telles sont les ambitions de cet ouvrage.
Il est le fruit de plusieurs années de recherches de 
l'équipe des Conseillers Pédagogiques en E.P.S. du 
Bas-Rhin.

www.aip.lu

Iddien fir Mammen- oder Pappendag

Eng „Schmuckschossel“ aus 
Efaplast

E Gips-Handofdrock vum 
Kand

En Häerz fir ze fëllen matt 
„Decopatch“ dekoréiert

Hëlze Plateau'en matt 
Zerwéitentechnik dekoréiert

Fir eppes dran ze stellen

Matt „Dekopatch“
dekoréiert

Eng Auer (IKEA)

Eng PinnwandZykel 1 Mompech

Cotisation annuelle assurance comprise
Le montant de la cotisation s’élève à 18 Euro pour les membres, qui sont encore actifs  dans la profes-

sion, respectivement 12 Euro pour les retraités et les membres d’honneur

Demande d'adhésion ou changement d’adresse ou mise en retraite

_____________________________________________Nom et prénom: 

_____________________________________________Brevet :  

_____________________________________________Courriel/Email : 

_____________________________________________Lieu de travail:  

____________________________________________Fonction actuelle: 

_____________________________________________Adresse:  

_____________________________________________

Tél: _____________________________________________

Demande d'encaissement 

Je désire qu'à partir de I'année 20  et jusqu'à révocation de cet ordre, le montant des cotisations annuelles de I'AIP soit 
porté au débit de mon compte. 

________________________________________________________________Nom et prénom:  

________________________________________________________________Adresse:  

________________________________________________________________

_________________________________________________________No. de compte:  IBAN LU 

_________________________________________________Auprès de (nom de la banque ou CCP) :  

________________________________________________________________Luxembourg, Ie   

________________________________________________________________Signature:  

À renvoyer à notre trésorière :

AIP c/o Madame 

CCPLLULL IBAN LU84 1111 0405 4192 000 avec la mention "Cotisation AIP"



la librairie 
de l’éducation

2, rue Victor Hugo   L-4140 Esch-Alzette  

T. 55 40 83-21   info@diderich.lu

www.diderich.lu

Paradis du Jouet

Claudine + Stephen Butterworth-Rischette

Jouets Papeterie Librairie

Tél.: 26 72 10 72
Fax: 26 72 10 73

7A, rue A. Duchscher · L-6434 Echternach
e-mail: info@samkats.com · www.samkats.com

UNSERE ANGEBOTE FÜR KIDS:

• Back-Workshops  • Bastel-Workshops

• Spiele & Animationen  • Erlebnistouren

Touristcenter Heringer Millen
1, rue des Moulins · L - 6245 Müllerthal

Tel.: +352-87 89 88 · Fax: +352-26 78 40 45
touristcenter@mullerthal-millen.lu

www.mullerthal-millen.lu 





WEBBOOK

WIKI

STORYBOARD

TIPARLO

WEBFILTER

AFELO

CALENDAR

Compatible: iPhone, iPad, iCal, Outlook,

Thunderbird Lightning, Google Calendar

PODCAST

OLEFA MOBILE

FOR IPAD & IPHONE

WEBSITE (LU-DE-FR-EN)

LIBRARY MANAGEMENT + ANTOLIN®

LIBRARY ONLINE CATALOGUE

IMAGE GALLERY

INTRANET

MAIL & GROUPMAIL

USER & GROUPMANAGEMENT

FILE PROTECTION

LOGFILES

BACKUP & RECOVERY

AND MORE

SCHOUL INTERNET

OLEFA
Gemengen: 39

Schoulen:>80

Webfilter: >40

Benotzer:>15.000

Säiten:>100.000

Bibliothéiken:>120

Bicher:>200.000

Visiteuren:>6.000.000

TEL. 26 51 61 1

INFO@EDUCDESIGN.LU

WWW.OLEFA.COM

WWW.EDUCDESIGN.LU

FORMATIOUN

& SUPPORT



Mäi Portfolio Cycle 1 vun der AIP

„ECH-Deel a Sprooch“

Den éischten Deel ass den «Ech-Deel» vum Kand, dee sech och fir d’Kanner aus dem Précoce ubitt.

MENG IDENTITÉITSKAART

Ech heeschen :         ................................................................ (Numm a Familljennumm)

Ech wunnen zu :         ................................................................. (Uertschaft)

Ech sinn :     e Meedchen                       e Jong

Meng Aefaarf :        

Meng Hoerfaarf  :      (eventuell kuerz oder laang Frisur molen)

Ech hunn esou vill Joer :     

Sou grouss sinn ech :  ..................... cm

Mäi Gewiicht ass :  ..................... kg

Meng Ënnerschrëft

PASSFOTO MONDOFDROCKFANGEROFDROCK

Numm: ..................................................................                Datum:  ................................................................

„AIP-Kompetenzdossier“ vun der Mathematik

„Raisonnement logique et mathématique“

Dir kënnt den 1. an 2. Portfolio bei SNE-Edition bestellen. Tel: 481 1181 oder sne@sne.lu

